Bl GUTTUN AURKITU NITUEN PAPER SORTA BATEAN

JOSE RAMON CRUZ MUNDET

Artxibistika eta dokumentuen munduan mugitzen garenok, euskaraz idatzitako
dokumentuak aurkitzea zein zaila den ondo dakigu; ezinezkoa dela esatera ez nin-
tzateke ausartuko, bainan ia mirakulu bat bai. Ez dut aipatuko aspaldian entzun
dugun leloa, zera, euskara eta idazkeraren arteko balizko elkartezintasuna; puntu
hontaz bi esparru bereiz ditzazkegu: literaturarena, alde batetik, arduralaritzarena
eta batera daramaten literatura iluna, bestaldetik. Bistan dago azkeneko hau dela
dagokiguna une honetan. Erdi Aroan eta Errejimen Zahar osoan hots, XVIgn .-
XIXgn. mende bitartean, eta baita oraingoan ere, euskara oso gutxi erabilia izan
da arduralaritzan; erdara erabiltzen ohi zuten aintzinako arduralariak, ez nahike-
riagatik ezta gaiztakeriagatik ere. Iraganako jarrera hau aztertzerakoan, gaurko aurre-
ritziak baztertzen saiatu behar gara, historiaren berreiraketa zuzena lortzeko beste
biderik ez bait dago, sineskeriarena baizik.

Izan ere, iraganako buruzagiek harreman ofizialetarako erdara erabiltzen ohi zuten,
bi zergati nagusi hauengatik: bata, Euskal Herria estatu nagusi batean, edo bietan
hobe esanda, sartuta zegoelako, eta munduko nagusienetariko batean gainera;
hortaz, kultur menperatzaileen adierazpidea onartua izan zen. Bestea, hemengo
agintariek edo buruzagi klaseak aliatu on bat aurkitu zuten kanpoko hizkuntza-
rengan, botere ekonomikoari alfabetakuntza erantziz; horrela bere nagusitasuna
indartzen zuten, “erkide zaratatsua” boterearen gosotasunetik aldenduz. Hizkuntz
politika beti norabide berdinean, nola diren gauzak!

Beraz, hemen aurkezten ditugun dokumentuek oso balio handia daukate, eus-
karaz idatzita daudelako eta bietako batek aintzinean arduralari-hizkuntz propioa
edo, gutxienez, saikaera bat zegoela adierazten duelako. Guttun hauek 1770gn.
urteko akta liburuak aztertzean —tesia prestatzen ari nintzen bitartean— aurkitu
nituen. Dakidanez, orain arte, ezezagaunak dira. Errenteriako Udal Artxiboan ko-
katzen dira (A sek., 1go. neg., 93gn. Lib, 138 eta 139 orr.) eta bakarrak dira, nere
ustetan.

Aldi hontako Errenteriak, XVIlign. bigarren erdiarena, ez zuen zerikusi handi-
rik gaurkoarekin, oso herri txikia bait zen eta krisi larria igaroten bait zuen, Erreji-
men Zaharrekoa, alegia'. Aintzinako sektoreak, zera, industria, merkataritza eta
arrantza, porrot eginda zeuden jadanik; biztanleria 1294 arimakoa zen, lehenen-
go sektorean oinarrituta (nekazaritza eta abeltzantza) batez ere. Urte berean Insu-
sagako bentaren eraikitzeari ekin zion Udaletxeak eta Irandako markesak
Renteriolako lurrak erosten zituen, Fanderia eraikitzeko asmoz. Hala ere, sektore
honen produkzioa, laborantzarako lur bezala mugatua zen, bai nekazal baita abel

arloan ere; horregatik, gabezi hori orekatzeko kanpotik —Frantziatik batez ere—
denetatik ekarri behar ohi zuten: garia, artoa, haragia, etab.

Betiko “defizit” honen bitartez, segidan transkribituko ditudan dokumentuak uler-
tzen dira. Errenteriarrak, beste gipuzkoar guztiok bezala, Frantziako merkatuetan
erosten zuten jateko abereak; baina urte hauek oso txarrak izan ziren, uzta eska-
sak eta, gainera, Frantzia osoan epizooti izugarri bat zabaltzen ari zen. Hau da bi
dokumentu hauen zergatia. Bordeleko legebiltzarrak, aberearen hilkortasunaren
aurrean, nahiz eta 1772 arte Iparralderaino ez iritsi, neunri batzuk jarri zituen martxan
gabezia gehitu ez zedin; hauetako bat, zihurtagiriak dioenez, idi, behi edo txaha-
len kanporatzea debekatzea izan zen, barneko merkatuari babespen handiena es-
kainiz. Beraz, hemengo agintarien arteko batek, Delinalde familiarekin harremanak
aprobetxatuz, debekapenaren erantzun ofiziala lortu zuen, zehatz-mehatz infor-
matuta egoteko eta behar zitezkeen neurriak hartzeko.

Historialarientzat ez dute balio handiegiarik, bainan filologoentzat —espero dut—
primerazkoa izatea; horregatik eta besterik gabe, hona hemen dokumentu hauen
mamia:

Mon cher Piarres:

Enne placerric handienna da occassionne igaitea cury / asseguin eguite-
co, hortacotzat egorcen deraugut declaracione bat / gure letraren ekarca-
leac galdeguin derautanna, eta baldin / necessario balin bada justificacea
ampleguiago deffenda / ascinden gainian dugunna, egorrico daugut milla
/ placerrequin. Lapurdico jaun Sendicaren declaracionnia / edo bercella,
asseguinago balin badugu Parlamenteco / arrestaren coppia certificatuya.
Continua ¢agu otoy niri / occasionne emaitia curetzat eguin ahal decaque-
dan / gaucetan eta caussituco naugu beti ¢ure cerbigaria./

Otoizten ¢aitut andre Gaciosari nere errespetuen / emaiteaz, halla nolla
allaba biei, nere gorainciac. Enne / aitac eta amac orobat orory. Pesta on-
bacuec / disarcen dausquicudallaric famillia guciarequin. / Gueldicen naiz
cure cerbicary. / Ciboure 3 juin 1770. Delinalde semea (sinadura).

(Azpian): M. Dhospitallec milla gorainci orory.

1- Tkus José Ramén Cruz Mundet: Renteria en la crisis del Antiguo Régimen (1750-1845). Familia, caserfo
y sociedad rural. Ayuntamiento de Renterfa. Renterfa, 1991, 583 orr.

Ni aspian sinaturac declaracen dut enne / ecagutzaco della, M. Jacques
Jean de la Chauma / Affermaco Capitan Generallac baduyella M. / Dau-
vergne directurrac egorria, Bordelleco / Parlamenta cerrendatu duyen arres-
taren / exemplera, ceinnetan deffendatuya baita / idy, behi, chahal eta
gaineraco ascinda chehé / gucien estranjer herrietarat passacea milla libera
/ amandaren eta ascinden confiscaceco pennaren / aspian. Declaracen dut
oraino nahis arren / esten eguinna Lapurdico herrietan edo / merkatuye-
tan arresta harren publicacionnia / irriscacia laitequella, ascindaric passa-
cerat / entreprenicia. Fede hortan eguina, Cibourun / juinaren 3an. 1770.
/ Delinalde (sinadura).

(Azpian): Je signe et certiffie cy dessus et veritable. / Fait a Behobie le
3 juin mil septcents soixante- / dix. Dharboure (sinadura).

